Проект “Түрэл хэлэнэймни аялга һайхан даа”
 (Как прекрасна мелодия родного языка),
 посвященный 80-летию талантливого поэта-земляка, журналиста М.Ж.Самбуева
Цели и задачи:
1. Сохранение культурного  потенциала наций, приобщение детей к бурятскому языку.
2. Сохранение традиций многонациональной культуры Закаменского района.
3. Развитие интереса к изучению бурятского языка, как культурному наследию.
4. Выявление и поддержка талантливых детей.
5. Нравственно-патриотическое и эстетическое воспитание подрастающего поколения.

Возрастные категории:
- 4-6 лет (детский сад)
- 7-9 лет (начальные классы)
- 10-13 лет (средние классы)
- 14-16 лет (старшие классы)

Номинации: 
а) «Читаю о Родине» (художественное чтение произведений М.Самбуева на бурятском языке);
б) «Пишу на родном языке» (стихи и рассказы собственного сочинения)
в) «Изучаю родную историю» (выставка фоторабот с изображением природы родного края)

Сроки проведения: 
I этап – школьный (декабрь - январь)
II этап – районный (21 февраля в Международный  день родного языка)

Награждение:
а) участники оцениваются отдельно по номинации и возрастной категории
б) жюри формируется из привлеченных педагогов ЦДО, школ, членов литературного объединения «Уран Дүшэ», библиотекарей района
в) подведение итогов конкурса и награждения проводятся по всем номинациям раздельно с учетом возрастных категорий
г) члены жюри оценивают выступления участников согласно критериям, каждый из которых оценивается по 5-балльной системе

Команда состоит из 12 детей. 












Название статьи: ФГОС-ой эрилтээр  “Оюун түлхюур”  зохёолые һургуулида үзэлгэ (Изучение произведения «Ключ разума» в школе по требованиям ФГОС)
[bookmark: _GoBack]Аннотация
Мэдэгдээгүй уран зохёолшын бэшэһэн “Оюун түлхюур” (“Ключ разума”) хадаа уран зохёолой бэшэмэл хүшөө, буряад арадай һургаалнуудай (дидактическа) зохеолнуудай нэгэн болоно. Тус зохёол  һургаалай жанраар бэшэгдэжэ, арад зоной гэгээрүүлгэдэ, үхибүүдые һурган хүмүүжүүлгэдэ, залуушуулай бодото ажабайдалда хэрэгтэй дүримүүдые,  заабаринуудые, бэеэ абажа ябаха заршамуудые  заажа, тон ехэ үүргэ дүүргэнэ. Тиимэһээ монгол буряад арадуудай хэдэн зуун жэлнүүдэй һургаал заабаринууд мүнөө үеын һурагшадта, ургажа ябаа улаан бургааһадта туһатай, һонирхолтой гэжэ хэлэмээр. 
Статья посвящена вопросу изучения в школе  дидактической литературы бурят “Оюун түлхюур”(Ключ разума), написанный неизвестным автором. “Оюун түлхюур” является письменным памятником монголоязычных народов.   Данное литературное произведение написано в жанре сургаалов (поучения).  Знание духовной истории и культуры,  в которой отражен народный  опыт воспитания, помогает глубже понять специфику воспитания и лучших качеств человека и способствуют просвещению бурятского народа.   В бурятской дидактической литературе “Оюун түлхюур” обобщены и отражены вековые педагогические знания народа, которые помогают в обучении и воспитании подрастающего поколения.  Статья будет интересна методистам и учителям бурятского языка и литературы. 
Ключевые слова: арадай һургаалнуудай зохёол, бэеэ абажа ябаха заршам заабаринууд, хүмүүжүүлгын онол арга, арадай заншал гэхэ мэтэ.
Ключевые слова: народная дидактическая литература, народные  назидательные поучения, изречения, афоризмы, духовная культура, методы воспитания, традиции народа.  

 
Буряад һургуулинуудта һүүлэй үеын буряад уран зохёол үзэлгэдэ   һургаалай зохёол  шудалалга дунда ангинуудта (5-8 классуд) үзэгдэнэ. 
“Оюун түлхюур” гэһэн суута бэшэмэл хүшөө 13-14-дэхи зуун жэлнүүдтэ бии болоһон түүхэтэй гэжэ эрдэмтэд багсаадаг. Академик Ц. Дамдинсурэнэй тэмдэглэһээр, 20-ёод онуудаар Монгол уласта үзэг номтой танилсаһанай удаа энэ зохёолые һурагшадта уншуулдаг байһан гээшэ. 
“Тус бүтээлые хэн, хэзээ зохёогооб гэжэ мэдэгдэнэгүй, баримтанууд байхагүй,”- гэжэ эрдэмтэн Г.И.Михайлов тэмдэглэнэ.[1] Зарим шэнжэлэгшэд Чингис хаан өөрөө зохёоһон гээд багсаадаг юм. “Магад, энэ ном соохи һургаалнууд хадаа Чингис богдын бэлиг суртаалһаа абтажа болоо,”-  гэжэ эрдэмтэн Ц. Дамдинсурэн тэмдэглээ. “Оюун түлхюур” зохёолые Монголой академик  Ц. Дамдинсурэн “Монгол уран зохёолой дээжэ зуун бэлиг оршибой”(1959) гэһэн согсолбори соогоо оруулхадаа, Улаан-Баатарта хоёр удаа толилуулагдаһан номуудые нэгэдүүлжэ, хинан бэлэдхэһэн юм. Зохёолой эхиндэ Чингис хаанай заабаринууд үгтэнхэй. Удхаараа гүрэн түрэ хүтэлбэрилжэ ябаһан ноёдто, хаашуулда, юрын зондо сэсэн мэргэн үгэнүүдынь зорюулагданхай. Тиихэдээ хайшан гэжэ зүбөөр засагаа барихаб, муу ябадалтай тэмсэхэб, бэеэ зүбөөр абажа ябахаб, һургахаб гэхэ мэтэ тухай гүнзэгы удхатайгаар хэлэгдэнэ. Манай һанахада, энэ зохёол арадай урда сагай тобшо һургаалнуудые, мэргэн үгэнүүдые суглуулан, мүнөө сагай ургажа ябаа хүүгэдые һургахада, хүмүүжүүлхэдэ, хүгжөөхэдэ ехэ нүлөө үзүүлхэ ёһотой. 
Һургуулида ФГОС-ой эрилтээр дээрэ хэлэгдэһэн зохёол үзэхэдөө, компетентностнэ гурим (шэглэл) баримталан, һургуулида уран зохёол шэнжэлэлгын олон  янзын онол аргануудые хэрэглэжэ үзэнэбди. Гадна һурагшадай “Оюун түлхюур” текстээ анхартайгаар  уншаад, хараад хүдэлхын түлөө тэдээндэ түшэг тулгуури (опора) болгон, даабаринуудые зохёонобди. Буряад уран зохёолой хэшээлэй хүсөөр һурагшадтаа эрдэм болбосоролой үндэһэ һууриие гүнзэгыгөөр ба батаар бэхижүүлхэдээ, тэдэниие ажабайдалдаа хэрэглэхэ дадал шадабаритай болгохо, хүгжэлтын юрэнхы үзэл бодолтойгоор хүмүүжүүлхэ, харилсаанай (коммуникативна) талаар, лингвистическэ ( хэлэнэй) талаар, үндэһэн соёлой (культурологическа) талануудаар шадабари олгохо шэглэлтэй  хүгжөөхэ ёһотой болонобди.
Манай һанамжаар, оршон сагта буряад хэлэнэй багшанар хэшээлнүүдтээ һурагшадайнгаа аман ба бэшэмэл хэлэлгэдэ анхаралаа ехээр хандуулха ёһотой. Тиимэһээ бидэ хэшээлдээ хэлэлгын, тэрэнэй бүхы янзануудайнь (шагналга, уншалга, хэлэлгэ болон бэшэлгэ) аман ба бэшэмэл хэлэлгэ  хараадаа абадагбди.             
Нэгэдэхеэр, бидэ хэшээлдээ харилсаанай элдэб ушар (оршон) болон байдалда хэрэглэхэ гол дадал шадабаринуудтай болгохоёо хараадаа абанабди: 
· литературна хэлэнэй (орфоэпическэ, лексическэ) ёһо гурим  баримталжа һургаха,
·  үхибүүдэй үгын сан баяжуулха,
·  хэлэнэй үзэгдэл болон баримтануудые шэнжэлжэ, шүүмжэлжэ шадабаритай болгохо.
     Хоёрдохёор, уран зохёол гээшэ үндэһэн соёлоймнай  нэгэ хуби, түүхэтэймнай таһаршагүй  нягта холбоотой юм. 10-дахи ангида “Оюун түлхюур” гэһэн зохёолоор   классһаа гадуур хэшээл үнгэргэхэдөө,  хэшээлдээ проектнэ онол арга хэрэглээбди. Хэнэйшье мэдэһээр, оршон сагай һуралсалай системнэ-деятельностна хандалгын ёһоор , проектнэ онол аргаар (методико) шабинартай һуралсалайнгаа ажал зохёоходо, тэдээндэ ехэ һонин байдаг гэжэ һанагдана. Туд онол аргын ёһоор һурагшад хэшээлдээ гол түлэб өөһэдөө ажалаа ябуулдаг. 
Гурбадахяар, “Оюун түлхюур” гэһэн зохёолоор үнгэргэһэн хэшээлэйнгээ дүй дүршэлтэй мүнөө таанартай хубаалдахаяа һананаб.
10-дахи ангиин һурагшадта 5 хадагай үнгөөр 5 бүлэг боложо өөһэдөө бүлэгүүдтэ хубаархыень дурадхагдаа. Бүлэг бүхэн өөрын нэрэ, уряал зохёожо хамгаалаа бшуу. Эдэ бүлэгүүд тусгаарлагдаһан саг соо (2 хэшээлэй хугасаа соо) даабаринуудаа дүүргэхэ ёһотой байгаа. Гадна һурагшад хэхэ ажалайнгаа зорилго өөһэдөө табижа, түсэб зохёоһон байна. Энэнь тэдэнэй ажалаа дүүргэхэдэ, ехэ туһа боложо үгөө. 
Һурагшадта удаадахи даабаринууд дурадхагдаһан байгаа.
I. 1-дэхи бүлэгэй даабари: Чингис хаан тухай мэдээсэл сахим юртэмсэһөө бэдэрэн олохо. (Чингис хаан тухай үзэсхэлэн (портрет, номууд, фото-зурагууд, кинодо наадаһан артистнууд г.м.) класс соо дэлгээтэй). Энэ материал хэрэглэжэ болохо. 
а) хэнэй дүрэ танай урдаб?
б) энэ мэдээжэ хүн тухай выставкэдэ байһан номуудые хэрэглэн, сахим юртэмсэһөө мэдээсэл оложо шэнжэлэгты;
в) суута Чингисхаан тухай хөөрөө бэлдэгты. Юунэй түлөө тэрэ һургаалнуудые зохёогоо гээшэб? Бодомжологты.
   Туһалагша-мэдүүлэлнүүд: (Чингис хаанай дүрэ харуулнабди. Юундэб гэхэдэ, “Оюун түлхюур” зохёолые Чингис хаан зохёоһон гэжэ зарим эрдэмтэд багсаадаг). 
Һурагшадта үгтэһэн асуудалнууд үхибүүдтэ түшэг тулга (опора) боложо үгэнэ.
2-дохи бүлэгэй даабари: “Оюун түлхюур” гэһэн зохёол анхаралтайгаар уншаад, словарна, литературоведческэ ажал ябуулха.
 а) зохёол сооһоо мэдэгдээгүй, ойлгогдоогүй үгэнүүдые оложо бэшээд, толинууд сооһоо, сахим юртэмсэһөө оложо, тэдэниие  тайлбарилха; (Выставкэ: С.М.Бабушкин Буряад-ород ба ород-буряад толи. – Улаан-Үдэ:Издательство ОАО “Республиканская типография”, 2008. – 568 с.; Л.Д.Шагдаров, К.М.Черемисов. Буряад-ород толи, хоёр боти. - Улаан-Үдэ:Издательство ОАО “Республиканская типография”, 2006; Буряад хэлэнэй тобшо тайлбари толи. Улаан-Үдэ: Буряадай номой хэблэл, 1992.-176 н. ; Сахим һураха номой толи.)
б) зохёол соо ямар уран арганууд хэрэглэгдэнхэйб, тэдэниие ологты. 
Эндэ һурагшад бэдэрэлгын, шэнжэлэлгын ажал ябуулна.
3-дахи бүлэгэй даабари: “Оюун түлхюур” гэһэн зохёолой текстээр ажал: “Оюун түлхюур” гэһэн зохёол анхаралтайгаар уншаад, һургаалнуудые системэ болгон хубаарилха ажал ябуулха.
а) “Оюун түлхюур” зохёол сооһоо  хаашуулда, ноёд эзэдтэ хабаатай һургаалнуудые ологты; 
б) ноёд хаашуулай бэеэ абажа ябаха заабаринуудые түүжэ бэшэгты;
в) “Оюун түлхюур” зохёолой һургаалнуудай удхаар синквейн зохёожо туршагты.
4-дэхи бүлэгэй даабари: “Оюун түлхюур” гэһэн зохёолой текстээр ажал: “Оюун түлхюур” гэһэн зохёол анхаралтайгаар уншаад, һургаалнуудые системэ болгон хубаарилха ажал ябуулха.
а)“Оюун түлхюур” зохёол сооһоо  юрын  албатанда ба бусад ажалтанда   хабаатай һургаалнуудые ологты;
б) юрын зоной бэеэ абажа ябаха заабаринуудые түүжэ бэшэгты;
в) “Оюун түлхюур” зохёолой һургаалнуудай удхаар синквейн зохёожо туршагты.
5-дахи бүлэгэй даабари: “Оюун түлхюур” гэһэн зохёолой текстээр ажаябуулга: “Оюун түлхюур” гэһэн зохёол анхаралтайгаар уншаад, һургаалнуудые системэ болгон хубаарилха.
а)“Оюун түлхюур” зохёол сооһоо  ламада хабаатай һургаалнуудые ологты;
б) тэдэнэй  бэеэ абажа ябаха заабаринуудые түүжэ бэшэгты;
в) “Оюун түлхюур” зохёолой һургаалнуудай удхаар синквейн зохёожо туршагты.
Удаань бүлэг бүхэн өөһэдынгөө ажал тусгаарлагдаһан саг соо хамгаалһан байна. Эндэ онсолон тэмдэглэбэл, һурагшад аргагүй һониноор ажалаа хамгаалаа: гайхалтай тобшололнуудые хээ, бодомжонуудаараа хубаалдаа, һурагшадай синквейнууд онсо шэнжэтэйгээр зохёогдоһон байгаа гэжэ шабинар тэмдэглээ. 
Үшөө гэхэдэ, эдэ 5 бүлэгэй ажалаа хамгаалхада, ахамад ангиин 3 һурагшад (экспертнүүд) тэдэнэй хүдэлмэридэ өөһэдэйнь зохёоһон эрилтэнүүдээр сэгнэлтэ баллнуудаар үгөө. Тиин хэшээлдэмнай сэгнэлтын ехэ ажал ябуулагдаа. 
Саашань хэлэбэл, 1-дэхи ба 2-дохи бүлэгүүд  ехэ нэмэлтэ материалнуудые хэрэглэжэ, ажалаа зохёоһон байна. Тиин эдэ һурагшад ехэ материал соо өөһэдтөө хэрэгтэй нэмэлтэ материалаар хүдэлжэ шадаха байна гэжэ тобшололдо ерээбди. Иигэжэ тэдэнэй личностна, метапредметнэ ба предметнэ компетенцинь хүгжөөгдөө. 
Эндэ   онсолон тэмдэглэхэ юумэн гэхэдэ, буряад уран зохёолой хэшээлдэ “Оюун түлхюур” гэһэн текстээр хүдэлхэдөө, 3-дахи, 4-дэхи ба 5-дахи бүлэгүүдтэ хүдэлһэн һурагшад өөһэдыгөө хэлэлгын талаар хинаха, заһаха, мүлихэ шадабарияа, хэлэнэй баримтануудые зэргэсүүлхэ, хубаарилха, сэгнэхэ шадалаа хүгжөөнэ. Гадна тэдэнэй үгын сан баяжуулагдажа, хэлэлгэнь хүгжэнэ. Мүн лэ гүнзэгырүүлэгдээ гэжэ тэмдэглэе. Тиин шабинарай личностна, метапредметнэ ба предметнэ компетенцинь дээшэлүүлэгдээ.    
Һурагшад  хэшээлэй дүн гаргажа, хэһэн ажалаараа сэдьхэл дүүрэн байгаа гэжэ тэмдэглэхэ ёһотойбди. Бэеэ бэеынгээ, бүлэгүүдэйнгээ бүтээһэн ажалаар һонирхожо, тэдэ юумэ мэдэхэ болоо. Бүлэг бүхэнэй һурагшад өөһэд хоорондоо аргагүй эбтэйгээр хүдэлһэн байна. Иигэжэ «Оюун тулхюур» зохёолоор үнгэргэгдэһэн хэшээлнай бүхы һурагшадта ехэтэ һайшаагдаа.  
Эндэ хэлэгдэһэн хэшээлэй дүнгөөр багшашье баһал сэдьхэлээ хананги байгаа бшуу. Гадна тэрэ буряад уран зохёолой проектнэ хэшээлдэ һурагшадайнгаа бүтээһэн  ажалаар ехэтэ омогорхожо байһанаа мэдүүлээ. Тиигэбэшье эндэ ушарһан дутуу дундануудые тэмдэглээ, һурагшадайнгаа сэгнэлтэдэ өөрынгөө сэгнэлтые тайлбарилаа. 
Һүүлдэнь хэшээлэй түгэсхэлдэ багша гэрэй зохёохы даабари бүлэгүүдтэ үгөө. 
Гэрэй даабари: Орхигдоhон үгэ тааруулан нэмэжэ, мэргэн үгэнүүдэй удхыень тайлбарилагты: 
а) Үхэр хараасгай муу уhа_______________, (уудаггүй)
                Арсалан бөөлжэhөө___________________. (эдидэггүй)
           б)_________________ хүн үгэдөө урбанагүй,  (һайн)
              __________________хүн үгэдөө урбаха. (муу)
“Оюун түлхюур” гэһэн зохёол үзэхэдөө, 10-дахи ангиин һурагшад  ажабайдалдаа, ниитын болон ажахын хэрэгтэ хэрэглэхэ һургаалнуудые мэдэжэ, ойлгожо, хэлэнэй аргаар харилсаха шадабаритай болоно. Һуралсалда хэрэгтэй юрэнхылэгдэһэн шадабари олгогдоно. Гадна өөртөө зорилго табиха, ажаябуулгаяа түсэблэхэ, толи болон мэдээсэл тараадаг аргануудһаа,   Интернедһээ – сахим юртэмсэһөө мэдээсэл абаха шадабарияа хурсадхана. “Оюун түлхюур” уран зохёолой удхые өөрынгөө үгөөр ойлгоһоноо тобшолон хэлэхэ,  текст шэнжэлхэ  аргануудта һурана, һанал бодолоо зүбөөр дамжуулха шадабаритай, дадалтай  болоно, ажабайдалда тохёолдоһон ушарнуудһаа бэеэ зүбөөр абажа ябаха һургаал заабаринууд түшэг тулгууринь болоно.

